
QASHQADARYO VOHASI TOJIKLARINING HUNARMANDCHILIK
TAOMILLARIDAGI O‘ZGARISHLAR

Tursunov Farrux G‘ulomovich

Pedagogika fanlari bo‘yicha falsafa doktori (PhD), dotsent,

Fan va texnologiyalar universiteti

Yoshlar masalalari va ma’naviy-ma’rifiy ishlar bo‘yicha birinchi prorektori,
QarDU tadqgiqotchisi

Annotatsiya. Maqolada hunarmandchilikning bofandagi (to‘quvchilik), kandakorlik (yog‘och o‘ymakorligi), savat
to‘qish (xarrotlik), so‘zani to‘qish, sovun tayyorlash (sobunpazi) va kosagar kabi turlari tahlil gilingan bo’lib,
hunarmandchilik va to‘quvchilik xalq og‘zaki ijodi namunalarida o‘z aksini topganligi ko’rsatilgan.

Kalit so‘zlar: kandakorlik (yog‘och o‘ymakorligi), xarrotlik (savat to‘qish), iroqi, duk, sholcha, jirob, deggaron,
kosatarosh, “noni rasida”, “noni degi”, “tobasang”.

DOI: https://doi.org/10.47390/SPR1342V5110Y2025N08

Kirish. Hunarmandchilik uzoq tarixiy jarayonlarda shakllangan bo’lib, qadimgi
shaharlar, savdo markazlari orqali hunarmandlar oz mahsulotlarini bozorlarga yetkazib berib
kelishgan. Tojiklar hunarmandchiligi alohida quyidagi alohida guruhlarga: to‘gimachilik,
gilamdo‘zlik, kashtachilik, misgarlik va boshqgalarga bo‘lingan. Ushbu hunarmandchilik turlari
ko‘pincha uy hunarmandchiligi shaklida, oilaviy yoki mahalla darajasida rivojlangan.

O‘rta Osiyoda gilamdo‘zlik miloddan avvalgi II ming yillikda shakllana boshlagan.
Qashqgadaryo vohasidagi gilamchilik shahar madaniyati va ko‘chmanchilik elementlarini o‘zida
mujassam etgan. Vohada istigomat qiluvchi tojiklarning gilamdo‘zlik an’anasi qadimiy diniy
e’tigod, iqlim sharoiti hamda tabiat manzaralari, aholining turmush tarzi ta’sirida rivojlangan.
Gilamlardagi osmon jismlari (quyosh, oy va yulduzlar) hamda tabiat manzaralari (gullar, soy va

daryolar, tog‘lar, daraxtlar kabi) tasviri qadimiy ildizlarga ega. O‘zbeklar kabi tojiklar
gilamlarida ham osmon jismlari va tabiat manzaralarining ta’siri yetakchilik qiladi.
Gilamlardagi hayvon shoxlari tasvirining aks etishi chorvachilik bilan bevosita bog'liq.

Adabiyotlar tahlili va metodologiya. Bofandagi (to‘quvchilik) - O‘zbekistonning turli
hududlari qatori Qashqadaryo tojiklari orasida jun va ipak matodan foydalanish
takomillashgan.

Maxsus to‘quv dastgohlarini yasovchi ustalar yashaydigan guzar “dukchiho” (duk
yasaydigan ustalar), “charxchiho” (ip yigiruvchi asbob charxchi ustalar) deb nomlangan.
Qashqadaryo tojiklari qo‘lda ip yigiradigan kichkina charxning ip o‘raladigan qismini duk deb
ataydi. Ip yigirish bilan shug‘ullanuvchi shaxs ismiga esa dukchi so‘zi qo‘shib ishlatilgan.
Mahalliy tojiklar hali ham dukda ip yigirib, gilem (gilam) to‘qishadi. Ayrim nagshli gilamlarni
iroqi, arabi kabi nomlar bilan atashadi. Tojiklarning iroqi deb nomlanuvchi kashtachilik
namunalari ham saqlanib qolgan. Shuningdek, Qashqadaryo tojiklari qo‘y terisidan
to‘shaladigan po‘stak tayyorlashgan. Yaqin kunlargacha aksariyat tojik xonadonlarida yumshoq
ipdan hajmi uncha katta bo‘lmagan shol yoki sholcha to‘qilgan. Tekislikda istigomat giluvchi
tojiklar ip yoki jundan to‘qilgan paypoqlarni jirob deyishgan.

Eskibog’ qishlog‘i aholisining yarmi temirchilik bilan shug‘ullanib, uy-ro‘zg‘or va
xo'jaliklarda temir asboblar yasagan. Ularning temirchilik asboblari u gadar ishlatilmagan,
chunki Buxoroda qarotegin pichog'i shuhrat qozongan. Boshqa gishloglarda temirchilar taqa,
etik va boshqalar yasagan. Katta-O‘ra va Kichik-O‘rada (Anorbuloq, Boshchorbog’, Qizilmazor
qishloqglari) ayollari hayvon junidan kigiz (namad), arqon, juval, xurjun, gilam va hokazolar
yasashgan. Gilamlar badiiy to‘qilgan va xilma-xil bo‘lgan. Gilamlarning quyidagi nomlari bor
edi: “hayari”, “bulbulaki”, “imomsultonu”, “qoxma” (qogma), “Shermat” va boshqalar [11; b.17].
Tamshush qishlog‘idagi temirchilik ustaxonasiga mahalliy aholining ehtiyoji bor.

Tojiklarning mehnat qurollari, uy-ro‘zg‘or buyumlari va xonadon devorlari sirtiga turli
xildagi ramziy tasvirlar chizilgan. G‘elonning sinch qilib qurilgan devori galama deyilgan. Kol
qishlog‘i hududidan mahalliy aholi tomonidan topilgan ip o‘tkazishga mo‘ljallangan teshikli
tosh tumor bu yerda o‘tmishda sangtaroshlik rivojlanganligidan dalolat beradi.

Birgina G‘elon qishlog‘ining o‘zida duradgorlik, xattotlik, tovoqtaroshlik, temirchilik,
zargarlik, to‘gqimachilik, kashtachilik, rang san’ati va boshqa hunarmandchilik sohalari
rivojlanib kelgan. Sangtaroshlik, juvozdo‘zlik va tosh tegirmonda un chiqgarish ham bugungi
kunga qadar ravnaq topib kelmoqda. G'elon va Kol gishloglarida mahalliy aholi suv
tegirmonlaridan bugungi kunda ham foydalanishadi. Kol gishlog‘ida temirchilik ustaxonasi
ham mavjud. Amir Said Olimxon va undan oldingi xonlar va amirliklar davrida G‘elonda
temirchilik asbob-uskunalarini yasash bilan birga harbiy uskunalardan qalqonsozlik,
kamonsozlik bilan usta Rustam va usta Abdukarimlar shug‘ullanishgan. Pichogsozlik esa
XX asrda usta Abdurali, usta To‘ychi, usta Rahmonqul va boshqalar tufayli O‘rta Osiyoda dong
taratgan. G'elonlik Ro‘ziboy Qurboniyonning ta’kidlashicha, Duradgorlikda nom qozongan usta
Toshi Abdurauf, usta Bobojon, usta Mahmadamini Nigor, usta Abdulhakim, usta Abdurahim,
usta Chorshanbe, usta Niyoz, usta Abdug‘ani xalq tilidan tushmaydi. Hunarmandchilik
an’analari davomli bo‘lib, bugungi kunda ularning shogirdlari Shernazari Mirzonazar,
Mahmarahimi Sharif, Muhammadiquli Niyoz, Mustafoquli Sadriqul, Narzulloi Xayrullo,
Xolmurodi Shanbiya, Eshonquli Turdiqul va boshqalar hunarmand kishilardan hisoblanadi.

Mashhur hofizlar ham Ruziboy Muttailloev yasagan rubob, tor va tamburlar, usta Abdurali,
Niyozmurod Shodimurodovlar yasagan dutorlardan foydalanib kelishgan [3].

Turkiy xoqonlar oz tamg‘asi sifatida tog‘ echkisi tasvirini olgan. Tog‘ echkisi e’tiqodi
turkman va tojiklarda ko‘p uchraydi. Turkmanlarda qabila nomi u bilan bog‘liq bo‘lib, eng yirik
qabilalararo ittifoq “teke”-echki degani. Tojiklar, sut mo‘l bo‘ladi, deb uylarida echkini
tasvirlangan. Turli xalglarda qasam sifatida echki go‘shti yeyilib, qoni ichilgan [7; b.469].
Tekisliklarda istiqomat qiluvchi tojiklar echki junidan to‘quvchilik maqsadida foydalansa, tog'li
tojiklar paxta bilan aralashtirib yostiqlar ichiga solishgan. Echki junidan yostiglarda
foydalanilishiga sabab nam havoga chidamliligi va undan uzoq vaqt foydalanish mumkinligi
bo‘lib hisoblanadi.

Kandakorlik (yog‘och o‘ymakorligi) — yuqori Qashqadaryoda yashovchi Ko‘l, Sumak,
G‘elon kabi gishloqlardagi tojiklar orasida kandakorlik (yog‘och o‘’ymakorligi) ancha rivojlangan
va avloddan avlodga meros bo‘lib o‘tadi. Kitob tumanidagi Sumak qishlog‘ida istiqgomat giluvchi
ayrim tojiklar xonadonining kirish eshiklari naqshinkor bo‘lib, ular XVIII-XIX asrlarga oid.
Eshikka ustaning ismi sharifi ham o‘yib yozib qo‘yilgan.

Qamashi qishlog‘idagi nuroniylarning ta’kidlashicha, qishloqda g‘isht tayyorlovchi
xumdon bo‘lgan. Axborotchimiz Murod Cho'llievning ta’kidlashicha bu pishiq g'ishtlardan
boshqga hududlarga ham olib ketishgan [4].

Qashqadaryo tojiklari orasida bir necha asrlardan buyon hunarmandchilikning bir qator
turlari rivojlangan. Ayrim shaxslarning ismiga uning kasbi ham qo‘shib aytilgan va yozilgan.
Masalan, “Abu Abdulloh Tohir ibn Muhammad as-Sufiy al-Buxoriy al-Voiz Buxoro ahlidan bo‘lib,
al-Haddodiy nomi bilan tanilgan edilar. Naxshabning Bazda qishlog‘ida yashaganlar.
Ota-bobolari temirchilik bilan shug‘ullanganliklari sababli «al-Haddodiy» taxallusini olganlar”
[1; b.24].

Porado‘z [fors-tojikcha Js: oJL yamoqchi] - oyoq kiyimlarni yamovchi, oyoq kiyim
yamoqchisi bo‘lib hisoblangan. Ayrim kasblar joy nomining kelib chiqishiga asos bo‘lgan.
Masalan, Shahrisabz va Yakkabog’ tumanidagi Mo‘chin gishlog‘i aholisi qishloq nomini tojikcha
mo'y (tuk) va chin (termoq) so‘zlarining qo‘shilishidan hosil bo‘lgan deyishadi.

Muhammad Tolibning “Matlab ut-tolibin” asarida quyidagi misralar keltiriladi: —
“E’tiborli kishidan eshitgan edimki, Abdusamadbiy kenagas Shahrisabz viloyatida kasallikka
chalindi. Kasallik zo‘raygan paytda tush ko‘rdi. Tushida bir odam uni osmonga olib ketardi.
U hayajonlanib, iztirobga tushgan paytda boshqa bir odam paydo bo‘lib, osmonga olib
ketayotgan odamdan so‘radi: Sen bu kishini qayoqqa eltyapsan? U hazrat eshonning muxlislari
jamoasi va ishonchli kishilari firqasidandir! U odam hazrat eshonning nomini eshitgach, darhol
(113a) uni qo'yib yubordi. Abdusamadbiy iztirobga to‘la holatda uyqudan turib dedi: Hazrat
eshonning sharofati bilan bu kasaldan tuzalaman, inshoallohu taolo! O‘sha paytda hazrat eshon
Nasaf viloyatida edi. O‘zi kiyib yurgan gujarotiy kardikani (?) latif badanidan yechib,
Shodmonxojaga berib dedi: Shahrisabzga eltib, u yerda kasal yotgan Abdusamadbiy kenagasga
kiydirib, o‘rnidan turib yurishini tayinla! Shodmonxoja hazrat eshonning amriga binoan,
kardikani eltib, unga kiydirdi. U darhol sihat topib, o‘rnidan turib yurib ketdi” [2; b.165].
Kardika savdogarlar tomonidan Hindistondan Keltirilgan kiyim bo‘lishi mumkin. Kasbi
tumanidagi Qamashi qishlog'ida “Birindi” (bir hindistonlik) ma’nosini bildiruvchi urug’
istigomat qiladi.

Xarrotlik (savat to‘qish) - nafagat meva va sabzavotlarni saglash, balki uy ayvonlarini
bezash uchun ham ishlatilgan. Kitob tumanidagi Sumak qishlog'i ogsoqoli Faxriddin Xisomov
bugungi kunda ham xarrotlik bilan shug‘ullanadi. U kishi yashaydigan xonadonning kirish qismi
savatlar bilan bezatilgan [5].

Manbalarda keltirilishicha, jiylon - tok shoxlari. Undan savat va boshqga har xil narsa
to‘quvchi (yasovchi) kishi «Jiyloniy» deyiladi. Tabaristonning ortida mashhur Jiylon shahri ham
bor.

Abu Muhammad Ahmad ibn Muhammad al-Jiyloniy shu nisbat bilan mashhurdirlar. Bu
kishi Nasaf ahlidan bo‘lib, keyinchalik Buxoroda yashaganlar [1; b.168].

So‘zani to‘qish. So‘zani to‘qish va devorlarga ilib qo‘yish an’anasi Qashqadaryo
vohasining tog‘li hududlari va tekisliklarida yashovchi tojiklari orasida keng tarqalgan. Aslida
o‘zbeklar va tojiklarning kashtasi ayrim qo‘shimcha bezaklari bilan farq qiladi xolos. Ba'zi
nagshlarni hududlarga qarab to‘qilganligini yozish mumkin, biroq o‘zbek va tojik kashtachiligi
orasida farqli jihatlarni payqash qiyin, ikki millat to‘quvchiligidagi umumiylikni e’tirof etish
kerak.

Buxoro, Shahrisabz va Qarshida asosan zanjirli tikuvli asbob yoyilgan bo‘lib, u boshqga
viloyatlarda juda cheklangan (masalan, Samarqandda faqat bargli bezaklarni ramkalash uchun
ishlatilgan). Buxoroda tojikcha darafi nomi bilan mashhur bo‘lgan bu qurilma nihoyatda
rivojlangan [12; b.82].

1880—1890-yillarda Samargandda ilgari odat bo‘lmagan, ishlab chiqarilgan yoki
qo‘lbola ipak matolarga kashta tikilgan bo‘lsa-da, Buxoro va Shahrisabz kabi boshqga joylarda
aynigsa boy kashta tikishda mahalliy ishlab chiqarilgan ipak matolardan, birinchi navbatda,
qizil-binafsha rangdan foydalanilgan [12; b.19].

Tojiklar hunarmandchiligi bilan bogliq marosimlar A.L.Kun [6; n1.91] tomonidan
1871-1872-yillarda rasmlari bilan ko‘rsatib o‘tilgan edi. Unda tojiklarga xos bo‘lgan
hunarmandchilik bilan bog'liq “kulcha dar bag‘al andaxten” (“qo‘yniga kulcha solish”),
“vuaxurdi” tushligi, “bazmi arvohi pir” (“arvohi pir bazmi”) kabi marosimlar qayd qilingan.

Qashqadaryodagi kasb-hunarlar o‘zbek tili bilan birga tojik tilida ham atalgan.
Hududdagi hunarmandchilik va zargarlikning rivojlanishida tojiklarning ham munosib hissasi
bor. Hududdagi qozon yasovchi hunarmandlar (fors-tojikcha) deggaron deb atalgan.
Hunarmandchilik buyumlarini bir joydan ikkinchi joyga olib borib sotish hunarmandlarga
qiyinchilik tug‘dirgan. Shuning uchun ham ko‘chma hunarmandchilik ustaxonalari oz
faoliyatini yuritgan. Ko ‘za, xumcha, obdasta kabilardan kundalik turmushda keng foydalanilgan.
Igna yasovchi ustalar so‘zangar deb atalgan, Nasafda tug‘ilgan Shamsiddin Muhammad ibn Ali
So‘zaniy (Hakim So‘zaniy) (1041-1174) mahoratli usta bo‘lganligi bois shunday taxallusni
olgan.

Sovun tayyorlash (Sobunpazii). Badan va kiyimlarni yuvish uchun ishlatiladigan sovun
bo‘ladi. U haqda Sayidoyi Nasafiy iqtibos keltirgan:

Shyxi sobunpaz, ki megyyand boshad tundxy,

Yomai xud borho shustem bo sobuni y [8; b.96].

(Sovunchi hazilkash, biroq sovuni achchiq deyishadi,

Biz uning sovuni bilan ko‘p marta kiyimlarimizni yuvdik.)

Kosagar. Kosa va tovoq yasaydigan kosachi, kulolga; kosatarosh esa yog‘ochdan piyola
va kosa yasovchi hunarmandga [10; b.655] nisbatan go‘llanilgan. Dastlab kasb-hunarga doir

so‘zlar kishilarning lagabiga aylanib, keyinchalik joy nomi sifatida ifodalangan. Kitob tumanida
joylashgan qishloq, Koson, Qarshi va Shaxrisabzdagi guzarlar shu nom bilan ataladi. Kosagar,
ko‘zagar, tandirsoz kabi kulollar o‘zi yasagan buyumlarga tabiat va mifologik qarashlarni ham
aks ettiradi.

Muhokama va natijalar. Katta-O‘ra, Kichik-O‘ra, Ko'kbuloq va Machay jamoalari
tojiklari G‘uzor shahri tojiklaridan non pishirish usuli jihatidan farq qilgan. G‘'uzor shahrida non
“oshtoni kuloli” (kulol tandirida) pishirilgan bo‘lsa, yuqorida tilga olingan barcha tojik
qishloglarida qozon(deg)da va “tobasang”da pishirilgan.

Qozonda pishirilgan nonni “noni rasida” yoki “noni degi”, “tobasang”da pishirilgan nonni
esa “tobagi non” deb atashgan. “Oshtonhoi kuloli” tandirlari supachaga og'zini yuqoriga qaratib
va bir oz oldinga egilgan holda qo‘yilgan [11; b.18]. Dehqonobod tumani Duob qishlogi tojiklari
tosh ustiga qo‘yib “toba non” tayyorlashadi.

Koson tumani tojiklari tomonidan uy noni (xamirturushli non), chapchak non, qora non,
vodiy noni ancha keng tarqalgan bo‘lib, bozor rastalaridan o‘rin olgan. Mahallaning holva
tayyorlaydigan qandolatchilari joylashgan joy guzari halvopazon deyiladi.

Xulosa. Quyda keltirilgan xalq og'zaki ijodi namunalarida hunarmandchilik va
to‘quvchilik oz aksini topgan: “Gilem furysht ba azoni xud furush, Ba yak tarafash xudat
meshinu” (“Gilam sotsang qo‘ningga sot, bir tarafida ozing o ‘tirasan”), “Daruni kosa ba nim kosa
xast” (“Kosaning ichida yarim kosa bor”), “Odami beamal zambyri beasal” (“Amalsiz odam asalsiz
asalari”).

Qashqgadaryo vohasi tojiklari hunarmandchiligi asrlar davomida mahalliy ijtimoiy-
igtisodiy hayotning muhim bo‘lagi bo‘lib kelgan. Ammo tarixiy jarayonlar, siyosiy va madaniy
omillar, bozor talabining o‘zgarishi hunarmandchilik taomillarida ham sezilarli yangilanish va
moslashuvlarga sabab bo‘lgan.

